
Abstract
This article reviews the current state of knowledge, taxonomic diversity, and future
research prospects of Branchiopoda (Crustacea) fauna in the aquatic ecosystems of the
Khorezm Region based on an analysis of scientific literature. Faunistic and ecological
studies of Branchiopoda conducted in Uzbekistan, particularly in the Lower Amu Darya
Basin, are summarized, with particular emphasis on the distribution and ecological
significance of this group in natural and anthropogenic water bodies. The limited
availability of scientific data on Branchiopoda fauna in the Khorezm Region, as well as
the insufficient investigation of certain aquatic habitats and taxonomic groups, is
discussed.

Annotatsiya. Ushbu maqolada Xorazm viloyati suv ekotizimlarida Branchiopoda
(Crustacea) faunasining o‘rganilganlik holati, taksonomik xilma-xilligi va kelgusidagi

tadqiqot istigbollari ilmiy adabiyotlar asosida tahlil gilinadi. O‘zbekiston, xususan

Amudaryo havzasida Branchiopoda vakillariga oid olib borilgan faunistik va ekologik
tadqiqotlar umumlashtirilib, mazkur guruhning tabily hamda antropogen suv
havzalarida tarqalishi va ekologik ahamiyatiga e’tibor qaratiladi. Mavjud ilmiy
manbalarda Xorazm viloyati Branchiopoda faunasi haqidagi ma’lumotlarning
cheklanganligi, ayrim suv havzalari va taksonomik guruhlarning yetarli darajada tadqiq
etilmaganligi muhokama qilinadi.

Kalit so‘zlar: Branchiopoda, Crustacea, Xorazm viloyati, Quyi Amudaryo, suv
ekotizimlari, taksonomik xilma-xillik, Cladocera, zooplankton.

AHHOTauus. B J1aHHON cTarbe HAa OCHOBE aHajdu3a HAy4YyHOU JIUTEparypbl
paccMaTpUBalOTCSl COBPEMEHHOE COCTOSTHUE W3ydYeHHOCTH ¢ayHbl Branchiopoda
(Crustacea) B BOOHBIX B3KOCHCTEMax XOpe3MCKOM 005acTH, €€ TaKCOHOMHYECKOE
pazHooOpa3ue W MEePCHEeKTUBBI JalbHEUINX uccieqoBaHuid. OO0OIIEHBI Pe3yIbTaThl
(ayHHCTHUYECKUX M HKOJOTMYECKMX HCCleqoBaHui mpencraButeneid Branchiopoda,
MPOBEAEHHBIX B Y30€KHCTaHe, B YacTHOCTH B Oacceiine Hwmxuelr Amynapsu. Ocoboe
BHUMaHUE YJIEJICHO PACIIPOCTPAHEHHUIO U IKOJIOTMYECKOMY 3HAYEHHUIO TaHHOW TPYTIIThI
OPraHM3MOB B €CTECTBEHHBIX M AaHTPONOreHHbIX BogoéMax. OOcyxaaroTcs
OTPaHUYCHHOCTh UMEIOIIUXCS HAy4YHBIX JaHHBIX 0 (hayHe Branchiopoda Xopesmckoi
oOmact, a TakXke HEAOCTaTO4YHas M3YyYEeHHOCTh OTICNBHBIX BOJOEMOB U
TaKCOHOMHUYECKHUX TPyTII.

Kuarwuebie ciaoBa: Branchiopoda, Crustacea, Xope3mckas obnactb, HuxHss
AMynapbsi, BOAHBIE DKOCHCTEMBbI, TaKCOHOMHUYeckoe paszHooOpasue, Cladocera,
300IJIAHKTOH.

Kirish. Suv ekotizimlarining biologik xilma-xilligini o‘rganish, gidrobiontlarning
taksonomik tarkibini aniglash va ularning ekologik omillarga moslashuv xususiyatlarini
baholash zamonaviy zoologiya hamda gidroekologiyaning dolzarb yo‘nalishlaridan

hisoblanadi. Ayniqgsa, iqlim o‘zgarishi, suv resurslaridan intensiv foydalanish,

sug‘oriladigan dehqonchilikning rivojlanishi va suv havzalarining antropogen
transformatsiyasi sharoitida gidrobiontlar jamoalarining tarkibi hamda dinamikasini
tadqiq etish muhim ilmiy-amaliy ahamiyat kasb etmoqda. Bunday tadqiqotlarda
gisqichbagasimonlarning Branchiopoda sinfi vakillari suv ekotizimlaridagi trofik
munosabatlar, biologik xilma-xillik va ekologik o‘zgarishlarni o‘rganish uchun muhim
obyektlardan biri hisoblanadi [1,2]. Branchiopoda sinfi chuchuk suv ekotizimlarida
keng tarqalgan qisqichbagasimonlar guruhlaridan bo‘lib, uning tarkibiga Cladocera,
Anostraca, Notostraca va Spinicaudata kabi taksonomik guruhlar kiradi. Mazkur
organizmlar suv havzalaridagi oziq zanjirining muhim bo‘g‘inini tashkil etib,
fitoplankton biomassasining boshqarilishi, organik moddalarning aylanishi va
energiyaning yuqori trofik darajalarga uzatilishida ishtirok etadi. Ayrim Branchiopoda
vakillarining noqulay ekologik sharoitlarga chidamli tinim tuxumlarini hosil qilishi
ularning vaqtinchalik suv havzalarida saqlanib golishi va yangi biotoplarni egallashiga
imkon beradi. Shu bilan birga, ularning tur tarkibi, populyatsiya zichligi va jamoa
strukturasi suv mubhitining fizik-kimyoviy xususiyatlari hamda antropogen ta’sirga
bog‘liq ravishda o‘zgarishi mumkin [1,2].

Markaziy Osiyo, jumladan, O‘zbekiston hududida Branchiopoda faunasini
o‘rganish uzoq tarixga ega bo‘lishiga qaramay, mavjud faunistik ma’lumotlar hududlar
va suv havzalari turlari bo‘yicha notekis tagsimlangan. Dadykin va hammualliflar
(2026) tomonidan O‘zbekiston Branchiopoda faunasiga oid tarixiy va zamonaviy
ma’lumotlar umumlashtirilib, mamlakat hududida 107 tur qayd etilgan. Tadqiqot
natijalariga ko‘ra, Qoraqalpog‘iston Respublikasida 82 tur ma’lum bo‘lsa, Xorazm,
Qashgadaryo, Navoiy va Sirdaryo viloyatlarining har birida 25 tadan kam takson qayd
etilgan. Xorazm viloyati va unga tutash Quyi Amudaryo hududlarida
qisqichbagasimonlar faunasiga oid ayrim tadqiqotlar ilgari ham amalga oshirilgan.

Jumladan, Aripov (1972) tomonidan Xorazm viloyati va Qoraqalpog‘iston

sholizorlarining abiotik sharoitlari, flora va faunasi o‘rganilgan. Keyingi davrlarda
baligchilik hovuzlari va boshga suv obyektlarining gidrobiologik xususiyatlariga oid
tadqiqotlar olib borilgan. Biroq ushbu ma’lumotlarning katta qismi muayyan suv
havzalari yoki ayrim taksonomik guruhlar bilan chegaralangan. Zamonaviy
umumlashtiruvchi tadgiqotlarda ham Xorazm viloyati Branchiopoda faunasi yetarlicha
o‘rganilmagan hududiy faunalardan biri sifatida baholanadi [1].

Branchiopoda faunasini tadqiq etishning istigbolli yo‘nalishlaridan biri ularning
bioindikatsion imkoniyatlarini baholashdir. Xususan, Cladocera vakillarining qisqa
hayot sikli, ekologik omillarga sezgirligi hamda populyatsiya ko‘rsatkichlarining
nisbatan tez o‘zgarishi ulardan suv mubhitidagi ekologik o‘zgarishlarni kuzatishda
foydalanish imkonini beradi. [lmiy adabiyotlarda kladotseralarning tur tarkibi, soni,
ko‘payish xususiyatlari va funksional xilma-xilligi suv havzalarining trofik holati,
ifloslanish darajasi hamda boshga antropogen omillar bilan bog‘liq holda o‘zgarishi

ko‘rsatilgan.

1-rasm. Cladocera vakili — Daphnia sp. ning umumiy morfologik tuzilishi va
asosiy anatomik belgilari.

Biroq indikatorlik xususiyatlari muayyan hududning gidrologik va ekologik
103

sharoitlariga bog‘liq bo‘lishi sababli ularni mahalliy tadqiqotlar asosida baholash zarur
[2]. Shu nuqtayi nazardan, Xorazm viloyatining tabiiy va antropogen suv ekotizimlarida
Branchiopoda faunasining o‘rganilganlik holatini tahlil qilish, mavjud taksonomik
ma’lumotlarni umumlashtirish va tadqiqotlar yetarli olib borilmagan yo‘nalishlarni
aniqlash dolzarb ilmiy vazifa hisoblanadi. Aynigsa, tabiiy va sun’iy suv havzalarini
qiyosiy o‘rganish, Branchiopoda jamoalarining fazoviy-mavsumiy dinamikasini
aniqlash, suvning fizik-kimyoviy ko‘rsatkichlari bilan bog‘ligligini baholash hamda
bioindikatsion ahamiyatga ega taksonlarni aniqlashga qaratilgan tadqiqotlarni
rivojlantirish zarur.

Tadqiqotning magsadi - O‘zbekiston va Quyi Amudaryo havzasida Branchiopoda
(Crustacea) faunasiga oid chop etilgan ilmiy manbalarni tahlil qilish asosida Xorazm
viloyati suv ekotizimlarida mazkur guruhning o‘rganilganlik darajasini baholash,
mavjud faunistik-ekologik ma’lumotlarni umumlashtirish hamda kelgusidagi
taksonomik, ekologik va bioindikatsion tadqiqotlarning ustuvor yo‘nalishlarini
belgilash.

Adabiyotlar tahlili. Branchiopoda (Crustacea) sinfiga mansub organizmlarning
taksonomik xilma-xilligi, ekologik xususiyatlari va suv ekotizimlaridagi funksional
ahamiyatini o‘rganish zamonaviy gidrobiologiya hamda zoologiyaning muhim tadqiqot
yo‘nalishlaridan hisoblanadi. Mazkur guruh tarkibidagi Cladocera vakillari chuchuk suv
havzalarida keng tarqalgan bo‘lib, oziq zanjiridagi ishtiroki, ekologik omillarga
sezgirligi va ayrim turlarining bioindikatsion imkoniyatlari bilan ajralib turadi. Ilmiy
adabiyotlarda kladotseralarning taksonomiyasi, geografik tarqalishi, populyatsiya
dinamikasi hamda antropogen omillarga javob reaksiyalariga bag‘ishlangan ko‘plab
tadqiqotlar mavjud. Forr6 va hammualliflar (2008) tomonidan chuchuk suv
ekotizimlarida Cladocera vakillarining global xilma-xilligi tahlil qilinib, mazkur

guruhning taksonomik tarkibi va geografik tarqalishini o‘rganishning ahamiyati

yoritilgan [15]. Ushbu tadqiqot Cladocera faunasini hududiy miqyosda inventarizatsiya
qilish, tur tarkibini aniqlashtirish va biologik xilma-xillikni qiyosiy baholash uchun
muhim nazariy asos bo‘lib xizmat qiladi. Xorazm viloyati suv ekotizimlarida
Branchiopoda faunasini tadqiq etishda ham global taksonomik ma’lumotlarni hududiy
faunistik kuzatuvlar bilan qiyoslash muhim ahamiyat kasb etadi. Cladocera faunasining
hududiy o‘rganilganlik holatini baholashga garatilgan tadqiqotlar orasida Elmoor-
Loureiro (2000) tomonidan Braziliya kladotseralarining o‘rganilish darajasiga
bag‘ishlangan ilmiy ish alohida o‘rin tutadi [16]. Santos-Wisniewski va hammualliflar
(2011) esa Minas-Jerays shtatining chuchuk suv havzalaridagi Cladocera xilma-xilligi
bo‘yicha mavjud ma’lumotlarni umumlashtirgan [17]. Sousa va Elmoor-Loureiro (2012)
Braziliya Federal okrugida qayd etilgan kladotsera turlarini tahlil qilib, hududiy
faunistik ma’lumotlarni tizimlashtirish masalasini ko‘rib chiqqan [18]. Mazkur
tadqiqotlar muayyan geografik hududning faunistik o‘rganilganlik darajasini
baholashda avvalgi ilmiy manbalarni umumlashtirish, taksonomik ma’lumotlarni qayta
ko‘rib chiqish va yetarli o‘rganilmagan suv biotoplarini aniglash zarurligini ko‘rsatadi.

Tadqiqot metodologiyasi. Tadqiqot Xorazm viloyati tabiiy va antropogen suv
ekotizimlarida Branchiopoda (Crustacea) faunasining o‘rganilganlik holatini
baholashga qaratilgan bo‘lib, adabiyotlar tahlili va qiyosiy-faunistik yondashuvlarga
asoslandi. Tadqiqot doirasida Xorazm viloyati hamda Quyi Amudaryo havzasining
ko‘llari, sug‘orish kanallari, kollektor-drenaj tarmoqlari va vaqtinchalik suv havzalariga
oid mavjud ilmiy manbalar tahlil qilindi. Branchiopoda vakillarining taksonomik
tarkibi, ekologik xususiyatlari va geografik tarqalishiga doir ma’lumotlar
tizimlashtirilib, xalgaro tadqiqotlar bilan qiyosiy baholandi. Olingan adabiy
ma’lumotlar asosida hududiy faunaning yetarlicha o‘rganilmagan jihatlari aniqlanib,
kelgusidagi taksonomik, faunistik va ekologik tadqiqotlarning ustuvor yo‘nalishlari

belgilandi.

Tahlil va natijalar. Xorazm viloyati suv ekotizimlarida Branchiopoda (Crustacea)
faunasining o‘rganilganlik holatini baholash maqsadida mazkur guruhning taksonomik
xilma-xilligi, ekologik xususiyatlari, geografik tarqalishi va bioindikatsion ahamiyatiga
oid 26 ta ilmiy manba tematik jihatdan tahlil qilindi. Manbalar tadqiqotning ustuvor
yo‘nalishiga ko‘ra beshta guruhga ajratildi: faunistik inventarizatsiya, taksonomiya va
sistematika, ekologiya va moslashuv, ekotoksikologiya va bioindikatsiya hamda statistik
metodologiya.

1. Ilmiy tadqiqotlarning yo‘nalishlari bo‘yicha tagsimlanishi. Tahlil natijasida 10
ta manba (38,5%) ekotoksikologiya va bioindikatsiya, 7 tasi (26,9%) hududiy faunistika
va inventarizatsiya, 5 tasi (19,2%) taksonomiya va sistematika, 3 tasi (11,5%) ekologiya
va moslashuv hamda 1 tasi (3,8%) statistik metodologiyaga oid ekanligi aniglandi.
Ushbu tagsimot ko‘rib chiqgilgan adabiyotlarda Cladocera vakillarining antropogen
omillarga sezgirligi va hududiy xilma-xilligini o‘rganish masalalari muhim o‘rin
egallashini ko‘rsatadi (1-rasm).

2. Branchiopoda faunasining taksonomik o‘rganilganlik holati. Xalgaro tadqiqotlar
Cladocera vakillarining taksonomik tarkibi muntazam ravishda qayta ko‘rib
chigilayotganligini ko‘rsatadi. Jumladan, Alona, Anthalona, Macrothrix va Monospilus
turkumlariga oid tadqiqotlarda morfologik belgilar asosida turlarni chegaralash va
sistematik holatini aniqlashtirish masalalari yoritilgan [22-26]. Bu holat Xorazm
viloyati suv havzalaridan aniqlanadigan Branchiopoda namunalarini zamonaviy
taksonomik mezonlar asosida identifikatsiya qilish zarurligini ko‘rsatadi. Aynigsa,
tashqi morfologik jihatdan o‘xshash turlarni farqlashda diagnostik belgilarni batafsil
o‘rganish muhim hisoblanadi.

3. Tabily va antropogen suv ekotizimlarining faunistik ahamiyati. Hududiy
faunistik tadqiqotlar tabiiy suv-botqoq maydonlari, suv o‘simliklari bilan qoplangan

biotoplar va boshqa chuchuk suv mubhitlarini alohida o‘rganish zarurligini ko‘rsatadi

[17-21]. Xorazm viloyati sharoitida Amudaryo bilan bog‘liq suv havzalari, tabiiy
ko‘llar, sug‘orish kanallari, kollektor-drenaj tizimlari va vaqtinchalik suv to‘planadigan
maydonlar Branchiopoda faunasini qiyosity o‘rganish uchun istigbolli obyektlar
hisoblanadi. Ushbu suv havzalari gidrologik rejimi, sho‘rlanish darajasi, suv o‘simliklari
va antropogen ta’sir xususiyatlari bilan farqlanishi mumkin. Mazkur omillarning turlar
tarkibiga ta’sirini aniqlash esa maxsus dala kuzatuvlari va gidrokimyoviy tahlillarni
talab giladi.

Shunday qilib, ilmiy adabiyotlarning qiyosiy tahlili Branchiopoda vakillarining
xilma-xilligi va ekologik ahamiyatini o‘rganish uchun yetarli xalqaro nazariy-
metodologik asoslar mavjudligini ko‘rsatdi. Biroq tahlil gilingan 26 ta manbaning hech
biri Xorazm viloyatida o‘tkazilgan bevosita faunistik tadqiqot sifatida aniqlanmadi. Shu
sababli hududiy turlar tarkibi va ekologik tarqalish qonuniyatlari haqida yakuniy xulosa
chiqgarish uchun O‘zbekiston hamda Quyi Amudaryoga oid qo‘shimcha manbalar va

dala tadqiqotlari zarur.

Adabiyotiarning asosiy tadgiqot yo‘nalishlari bo'yicha tagsimlanishi

Ekotoksikologrya va bioindikatsiya
Hududiy faunistika va inventarizatsiya
Taksonomiya va sistematika

Ekologiya va moslashuv

Statistik metodalogiya

2-rasm. Branchiopoda (Crustacea) faunasiga oid ilmiy adabiyotlarning
tadqiqot yo‘nalishlari bo‘yicha taqsimlanishi (n = 26).

Xulosa. I[Imiy adabiyotlarning qiyosiy tahlili Xorazm viloyati suv ekotizimlarida
Branchiopoda (Crustacea) faunasining taksonomik tarkibi, ekologik xususiyatlari va
tarqalish qonuniyatlari yetarli darajada o‘rganilmaganligini ko‘rsatdi. Tahlil qilingan 26
ta ilmiy manbaning 38,5 foizi ekotoksikologiya va bioindikatsiya, 26,9 foizi hududiy
faunistika, 19,2 foizi taksonomiya va sistematika, qolgan 15,4 foizi esa ekologik
moslashuv hamda statistik metodologiyaga oid ekanligi aniglandi.

